
CABINET CYNGOR GWYNEDD

Adroddiad i gyfarfod Cabinet Cyngor Gwynedd

1. Y PENDERFYNIAD A GEISIR

1.1. Gofynnir i’r Aelodau Cabinet adnabod egwyddorion ar gyfer ymateb i’r 
ymgynghoriad cyhoeddus gan Awdurdod Tân ac Achub Gogledd Cymru, ynghyd â 
gofyn i’r Arweinydd a’r Prif Weithredwr lunio ymateb llawn i’r ymgynghoriad o fewn 
yr amserlen.  

2. Y RHESWM DROS YR ANGEN AM BENDERFYNIAD

2.1 Mae Awdurdod Tân ac Achub Gogledd Cymru yn cynnal ymgynghoriad 
cyhoeddus er mwyn derbyn barn am ariannu gwasanaethau tân ac achub yn 
2019/20.  Cafodd cynrychiolwyr yr Awdurdod Tân ac Achub Gogledd Cymru gyfle i 
egluro’i Ymgynghoriad Cyhoeddus yng nghyfarfod y Cyngor llawn ar 4 Hydref.  
Roedd y ffocws ar yr her ariannol, ac yn amlwg byddai risg i fywydau pobl 
Gwynedd yn flaenoriaeth.  

2.2   Fel cyd-destun cyn y drafodaeth i adnabod egwyddorion ar gyfer ymateb ar ran y 
Cyngor, nodaf fod yr Awdurdod Tân yn ymgynghori am gynyddu'r ardoll o 6% 
erbyn 2019/20, tra mae setliad grant drafft Llywodraeth Cymru i’r Cynghorau 
erbyn 2019/20 yn doriad llym, toriad -0.8% i Gyngor Gwynedd, nid cynnydd.

2.3   Bydd Cyngor Gwynedd yn wynebu lefel chwyddiant uchel a gofynion am adnoddau 
ychwanegol er mwyn sicrhau parhad gwasanaethau anorfod a bydd raid i’r Cyngor 
wireddu arbedion er mwyn fforddio hynny.

2.4  Yn y cyfnod yma mae awdurdodau lleol Gogledd Cymru wedi gorfod torri 
cyllidebau, lleihau gwasanaethau, a diswyddo staff er mwyn gwireddu arbedion 
ym mhob maes, ond nid oes llawer o dystiolaeth o gynlluniau cyffelyb bydd y 
Gwasanaeth Tân yn gweithredu er mwyn arbed costau.

2.5   Dylid cofio bydd cynyddu'r ardoll Tân erbyn 2019/20 yn golygu bydd raid i’r 
Cyngor ddarganfod mwy o arbedion ein hunain erbyn 2019/20.  Byddai cyfraniad 

Gwynedd tuag at gynyddu ardoll yr Awdurdod Tân 6% yn £335,147 (cyfwerth â 
0.5% ar y Dreth Cyngor).

2.6 Gofynnir felly i’r aelodau Cabinet adnabod egwyddorion ar gyfer ymateb i’r 
ymgynghoriad cyhoeddus, gan ofyn i’r Arweinydd a’r Prif Weithredwr lunio ymateb 
llawn i’r ymgynghoriad.  

3. CYFLWYNIAD AC YSTYRIAETHAU PERTHNASOL

4. CAMAU NESAF AC AMSERLEN

4.1. Ymateb i’r ymgynghoriad llawn gan ddefnyddio’r egwyddorion sydd wedi eu 
hadnabod gan y Cabinet erbyn y dyddiad cau o 2il o Dachwedd, 2018.  

5. UNRHYW YMGYNGHORIADAU A GYNHALIWYD CYN ARGYMELL Y 
PENDERFYNIAD

5.1. Barn y Swyddogion Statudol: 
i. Y Swyddog Monitro: 

Dim sylwadau o safbwynt priodoldeb

ii. Y Pennaeth Cyllid: 

Rwyf wedi cydweithio gyda’r Aelod Cabinet i baratoi’r adroddiad yma ac yn 
cadarnhau’r cynnwys

Atodiadau

Dogfen ymgynghoriad Cyhoeddus Awdurdod Tân ac Achub Gogledd Cymru


